
DATGANIAD I’R WASG

20/04/07 DIM EMBARGO 

ER GWYBODAETH
Dileu holl Awdurdodau Addysg Cymru?
Ger bron cynhadledd flynyddol UCAC yn Aberystwyth, 27 a 28 Ebrill eleni, mae cynnig sy’n gofyn am ddileu holl Awdurdodau Addysg Cymru!  Mae’r cynnig yn nodi bod UCAC wedi syrffedu gyda’r holl gecru, dadlau a gwadu cyfrifoldeb am gyllid addysg yng Nghymru.

Mae 22 Awdurdod Addysg yng Nghymru, pob un yn gweithredu’n annibynnol, yn gwahaniaethu yn y gwasanaeth y cynigir i’n hysgolion a’n athrawon, ond hefyd yn gwahaniaethu yn eu dulliau cyllido addysg.
Mae’r cynnig yn gofyn am ddileu awdurdodau addysg Cymru ac i’r Cynulliad Cenedlaethol i fod yn gyfrifol am gyllido Addysg yn ganolog ac yn uniongyrchol.

Eleni eto, fel yn y gorffennol, bydd cynrychiolwyr UCAC ledled Cymru yn galw am degwch a thryloywder yn y ffordd y mae gwahanol agweddau o addysg yn cael eu cyllido.  Fe all gweithredu’r cynnig yma fod yn ffordd o sicrhau hyn.
“Byddai derbyn y cynnig yma yn newid yn gyfan gwbl bolisïau blaenorol UCAC yn ymwneud â chyllido addysg yng Nghymru,” medd Gruff Hughes, Ysgrifennydd Cyffredinol UCAC.
-DIWEDD-

